
HIVULLIQ UQAUTIGIYAA 

Pivikhamut nakuuyunik niqikhanik naunaiktauyuq ayuqhautikyuanguvaktumut Kanatamiutanut Ukiuqtaqtumi, 

tahapkunanulluaq Inuinnauyunut nunallaani.  2001-mit niqailliurniq naunaittuq Nunavunmi naunikhugu 

taimaa 25 pustatmit 70 pusatmut. Ihuaqhinahugitlugu ayuqhautauvaktuq, atauhiq pinahuaqtaat Nunavunmi 

Niqailliurnaittumik Katimayiita Nunavunmi Niqailliurnaittumik Qanuriliurutikhaq naunaikhinahugillutik 

ihuaqtumik niuvrutikhanut niqainnaqnik.Unnirutiulihaaktaat Ayuittiaqhimayut Katimayiit talvuuna 

Qanurinnianut Kangiqhihimayunut Nigailliurnaittumut Ukiuqtaqtumi Kanatami aghuurutigiyaat taimaa 

niuvvaaniq niqainnarnik ikayuutauniaqtuq niqikhaqariamingni.Una uuktuutigiyaat hivulliqmik 

naunaikhinahugittutik ihuariakhainut piliuriami kangiqhipkaidjutigilugu ikayuutikhaq niqainnarnik 

niuvrutikhanut Nunavunmi atuqlugit pivaktainut inungnut kinamullikaak niqainnarnik niuvvaaviuyunut 

Kalaalliinni (ilihimayauyuq taimaa kalaaliiaraq Kalaalliitigut unaluunniit braettet Danish-mi). 

QAUYIHAIDJUTIKHANUT APIQHUUTIKHAT 

1. Qanuq niuvvaaniq niainnarnik Kalaalliinni aulavakpat? 

2. Niqainnarnik niuvvaaviit ihuirutauvakpat niqailliurnikkut? 

3. Qanuq Kalaalliit atuqpagait niuvvaanikkut naunaikhidjutauniaqqat niqailliurnaittumut hanaqidjutikhat 

Nunavunmi? 

ATUQPAGAINUT 

TAMAINNUT TAIGUAGAKHANUT NAUNAIYAINIQ 

Qiniqhiavigivlugit PubMed, Ovid/Medline, Google Scholar, unalu Google naunairianginni tamainnik ihuaqtunik 

inungnut piyauvaktunut aadjikkiiktumik aadjikkiingittuniklu naunaikyakpagait taiguagakhat Qablunaatut, 

Uiviititut, Danish-lu. Naunaiyaktait hivulliuyunut pivlugit. Naunaiktait 119-nguyut titiqqat. 

NAUNAIKHILLUAQTUNUT UQAQVIGIYAIT 

40-nut uqaqvigivlugit piyait ukuat 48-nguyut uqaqvigilluaqhugit tahapkuallu ihumaliuqpaktut, inungnut 

nuatqatigiiktunut katimayiit, ilittuqhaiyit, ilauyullu tahapkunanit Inuit katimayiit nunainni Copenhagen, 

Roskilde, Aarhus, Nuuk, Qeqertarsuaq, Iqaluit, Pangniqtuuq, Kangiqliniq, Montreal-lu. Naunaitkutainik 

naunaiyaiyut atuqhugit atuqhimmaaqtainut naunaiyaidjutingit. 

TAIGUAGAKHANIK NAUNAIYAIDJUTAINUT PAQIHIMAYIT 

• Nirivaktaraluaminit aallanik nirivallianikkut niqainnarnit ‘qablunaat’ nirivagainut atuqtauhimmaaqtuq 

tamainni Kalaalliit Nunavunmilu kihimi niqainnait ilauyut pitquhirmut, nunallaamut, tamangmik 

kinauyaakhamingnut, pitquhirmut ihuaqtunut havaqatigiiknikkullu.  

• Aallatqiinut maniliurutikhanut tamainnut niriyakhanut havaakhanullu naunaittut Kalaaliinni 

Nunavunmilu. 

• Pitquhirmi niqikhanik payuktarniq atuqtauhimmaaqtuq nuatqatigiiktuni pikatigiigutinilu Inuit 

nunallaani angikliyuumidjutigivlugu niqainnarniq pivikhanik. 

• Niuvvaaviit Kalaalliinni ittut taimaa amigaitqiyamit 150-ni ukiuni. Niuvvaaniq niqainnanik 

unnirtauvaktuq aallanit ukiuqtaqtumi aviktuqhimayuni atuquyauvakhunilu Kalaalliit Maligakhait 

kavamamingni. 

• Niuvvaaviit Nunavunmi aallangavaktut (uumatut Hivullirmik Uuktuutaat Nunavunmi).Niqainnait 

niuvrutauvaktut niuvvaavikni, ihuaqtumik niuvrutigivagainut niqainnanut aallatqiinguyut 

aviktuqhimayuni. 

INUUNGNUT UQAQVIGIYAINUT PIDJUTINGIT 

KALAALLIIT 

• Annguniarutinut laisikhaqaqtughauyut (ayuittiaqhimayunut, annguniaqtunut, akilikhivlutik 

anngunaiqtunulluunniit) tamainnut annguniarutinut iqalukhiurtinullu hulilukaarutinut. Tamaita 

annguniaqtit unnirtukhauyut annguniaqtamingnut.  

• Nampait piyakhainik maliguagakhallu naunaiktauvaktut huradjanut ukunanga Havagvia 

Annguniaqtunut, Iqalukhiurtunut,Niqikhanik Nauhivaktunullu (Ministry of Hunting, Fishing, and 

Agriculture) tuniyauvakhutiklu haamlatkunit. 

• Annguniaqtut qanuqlikaak pittaaqtut annguvaktamingnik (ukunatut niuvrutigilugit Royal Greenland-

kunut, kitkunullikaak niuvirpaktunut, nanminiqaqtunullu havagingnut,aallallu) ilangillu ilauyut 

ihumayut ukuat piyakhait nakuuyut ikayuqlugit inuit. 

• Ilaukatigiikluaqtut: Havagvia Annguniaqtunut, Iqalukhiurtunut,Niqikhanik Nauhivaktunullu, 

haamlatkut, KNAPK, annguniaqtut, niuvvaaviuyut (uumatut Royal Greenland-kut) 

NUNAVUT 

• Laidikhaqaqnaittuq Inuinnauyunut annguniariami iqalukhiuriamiluunniit Nunavunmi. Nunavunmi 

Nunataarutit Angirutaanut tuniyait tamaita nunataaqatauhimayut pilaarutikhamingnut inmikkut 

pidjutikhanut inuuhiudjutimut pipkakhugit nunataaqatauhimayut annguniariamingni niuvrutigilugillu 

annguniaqhimayamingnut ikayuqlugit inmiknik ilamingniklu. 

• Nunavunmi Uumayuliqiyit Katimayiit maliguagakhaliuqtiit munarivlugillu huradjat. 

• Aallatqiit pittaaqtaat niuvrutikhanut niqainnarnik piqaqtuq Nunavunmi (ukunatut Facebook-mi 

niuvrutigivagainut, niqainnait puuriikhimayut niqiliqiyinit havagvingni, nunami niuvvaaviit, aallallu) 

kihimi angiqatigiilluangittut Iqalungni ihuariakhainut ihuangittulluunniit ukuat pittaaktangit 

ikayuutauniaqmagaat niuvvaavikhauyut ikayuutauniaqqat aallamut pidjutikhamut. 

• Ilauqatigiikpaktut:Avatiliqiyikkut, Nunavut Tunngavikkut Timinga, Nunavunmi Uumayuliqiyit Katimayiit, 

Aviktuqhimayuni Uumayuliqiyit Havagviit, Annguhiqiyiit, annguniaqtiit, Northern Development 

Company, niuvvaaviit. 

IKAYUUTIGINIAQTAIT 

• Amigaikyuumilutik pivikhat niqainnarnut 

• Maniliurutikhat annguniaqtunut 

• Tamayakhaqaqlutik ikayuutikhanut annguniaqtunut hulilukaarutikhanut 

• Aallatqiiniklu uuktuqtillugit hunavalungnik ikayuutigilugit pitquhiringitaptingni huradjanik 

• Aallaniklu nuatqatigiiktunut pitquhirmingni ikayuutikhat 

AYUQHAUTIGINIAQTAIT 

• Atulluagungnaiktait payuktautigivagaluangit 

• Ayuqhautigivlugit huradjat auladjutainut 

• Ayuqhautit annguniariamingnut (ukunatut akittuqpallaaqhutik,ikiklivlutik annguniayuktut 

ayuittiaqhimayuq) 

• Niqikhakalluangittumik piumayamingnut 

• Angiqatiilluanginmata qanuriliuriamingnik 

IHUMAGIVLUGIT HIVUMUURUTIKHAT 

NAUNAIKHILUTIK NIUVVAAVIKHAT UPALUNGAIKHIMAYAAKHAINUT 

Aallatqiinguyunut inungnut maniliurutikhanut kangaraalukmilu pidjutingit Kalaalliit-ni Nunavunmilu timaatut 

ihuaqtut atauhiqmut ihuanginniaqtuktauk aallamut. Aallatqiingidjutait nunallaani Nunavunmi pipkarumayait 

nunallaami niqainnarnik niuvrutikhanut nunallaami pilugu atuqlugit ihuaqtut Pilluagakhat tadjalu pivagainut, 

havaktauyakhat, aulapkaidjutikhallu.  

IHUAQHINAHUGITTUGIT AALLATQIINGITTUNIK NIUVRUTAUYUNUT PIUMAYAINULLU 

Niqainnarnik piqaqtunik Kalaalliinni nakuunginnaktuq. Angiyuq aallatqiingutaa niuvrutikhaqaqtunut 

piumayainullu Nunavunmi ayuqhautigivagait pidjutikhaqariami ihuaqtumut maniliurutikhamullu 

niuvvaaviuvikhanut. 

IHUAQHAINIRMUT IHUITTUTUT ITTUNUT IHUMAGIYAUYUNUT 

Naunaitkutikhaqaraluaqhuni ihuaqtunut piyakhanut niqainnarnut niuvvaavikhanut (uumatut Hiuvllikpaaq 

Niqikhanut Havaktauyakhaq Nunavunmi), tadja piqaqtuq aallatqiinguyunik ihumagiyauyunik niqainnarnut 

niuvvaavikhanut Nunaunmi nunallaani. 

NAUNAIYAKLUGIT IHUAQTUT AULADJUTIKHAT 

Pidjutauyut ukunatut itkaptaaksiutinut, ikaaqniit akiliuhiarivagainullu, havakhariyakhanut, ayuiqhaidjutikhanut 

niqinut qayangnaitkutikhallu ihumagiyakhauyut. 

INUNGNUT PIDJUTIKHAIT 

Niuvvaaviuyut Kalaalliit-mi Ikayuqpagait maniliuqpaktut maniliuqpiakpaktullu igluqaqtunut taimaatauk 

inungnut niuvvikpaktunut Nunavunmi tahapkuat maniliuqyuangittut tadja ilaungittutik niqainarnik niuviktunut 

ihariakhukpiakpakhutiktauk.  

QUYAGIYAINUT 

Quyagiyumavlugit tamaita kangiqhipkaiyut ilauyut ilittuqhaidjutinut. Quanalu Sif Juhl Jacobsen ikayuqpiakmat 

uumunga Danish-tut taiguagakhanut titiraudjutinullu naunaiyakhugit.  

